
O‘ZBEKISTON RESPUBLIKASI DAVLAT BOSHQARUV 

FAOLIYATIDA RAQAMLI TEXNOLOGIYALARNI 

RIVOJLANTIRISHNING HUQUQIY VA AMALIY ASOSLARI  

Allamurodov Bekmurod 

Tashkent International University of Education 

E-mail: t456@tiue.uz  

DOI: 10.61587/mmit.tiue.uz.v1i1.150 

Annotatsiya. Zamonaviy xalqaro munosabatlarda tezkor axborot ulashishga bo'lgan talabning yanada 

dolzarblashuvi, davlatlar o`z tashqi siyosiy faoliyatini amalga oshirishda kengaytirilgan axborot-

kommunikatsion texnologiya (AKT) imkoniyatlaridan foydalanishni taqozo etmoqda. Ushbu jarayonlar 

malakat boshqaruvida qaror qabul qilish mexanizmlarini o'zaro integratsiyalash, shuningdek, ilg'or tahlil 

metodlarini joriy etish orqali qisqa vaqt ichida tashqi siyosiy faoliyat kun tartibidagi masalalarni samarali 

amalga oshirishga xizmat qiladi. Bu holat mamlakatlarga xalqaro maydonda o'z mavqelarini yanada 

mustahkamlash, turli xil geosiyosiy vaziyatlarga moslashuvchanlik va tezkor javob berish qobiliyatini 

oshirishga yordam beradi.  Yuqoridagi omillarni hisobga olgan holda, ushbu maqolada davlat boshqaruvi 

sohasida raqamli vositalarning qo`llanilishi tahlil qilinadi. 

Kalit so‘zlar: Davlat boshqaruvi, axborot-kommunikatsiya texnologiyalari(AKT), raqamli texnologiyalar, raqamli 

O`zbekiston-2030, Elektron hukumat , Yagona darcha. 

LEGAL AND PRACTICAL FOUNDATIONS FOR THE 

DEVELOPMENT OF DIGITAL TECHNOLOGIES IN THE 

ACTIVITIES OF PUBLIC ADMINISTRATION OF THE REPUBLIC 

OF UZBEKISTAN 

Allamurodov Bekmurod 

Tashkent International University of Education 

E-mail: t456@tiue.uz  

Abstract. In modern international relations, the relevance of prompt exchange of information is increasing, 

which requires states to actively use the expanded capabilities of information and communication 

technologies (ICT) in the implementation of foreign policy activities. These processes, by ensuring the 

integration of decision-making mechanisms in the management of competencies and the introduction of 

advanced methods of analysis, contribute to the prompt and effective resolution of current issues of foreign 

policy activity. This trend helps countries strengthen their positions in the international arena, increasing 

their adaptability and ability to respond quickly to various geopolitical situations. 

Keywords: Public administration, information and communication technologies (ICT), digital technologies, digital 

Uzbekistan-2030, e-government. 

Kirish 

Zamonaviy davrda diplomatiyaga ta'sir ko'rsatgan asosiy omillardan biri bu so`zsiz 

axborot-kommunikatsiya sohasidagi inqilobdir. Ushbu omil hukumat boshqaruvida 

raqamlashtirish vositalarining keng joriy etilishi, muloqot qilish, axborot almashish usullari, 

ma’lumotlarni kompleks tahlil qilish hamda davlatlarning tashqi siyosiy faoliyatini yanada 

samarali va maqsadga muvofiq ravishda shakllantirishga xizmat qilmoqda. Bu holat o`z novbatida 

global onlayn makonda raqobatbardoshlikni ta’minlashda muhim omil sanaladi [1]. 

Natijalar va muhokama 

Bugungi kunda, davlatlar tashqi siyosiy faoliyatida yangi amaliyot shakli  hisoblangan 

“Raqamli diplomatiya” vositasi dunyoning yetakchi davlatlari AQSH, Rossiya, Yaponiya, 

Fransiya kabi davlatlar siyosatida tez-tez takrorlanib kelinmoqda.  Markaziy Osiyo davlatlari ham 

mailto:t456@tiue.uz
mailto:t456@tiue.uz

bundan mustasno emas. Ayniqsa, Qozog`iston hamda O‘zbekiston Respublikalari mazkur 

yo‘nalishda qolgan mintaqa davlatlariga nisbatan muvaffaqiyatga erishayotgan mamlakatlar 

qatoriga kiradi. 

Mamlakatlar miqyosida raqamli texnologiyalarning roli va uning tashqi siyosiy faoliyatda 

qo‘llanilish darajasi, ushbu davlatda axborot-kommunikatsiya texnologiyalari sohasida amalga 

oshirilayotgan huquqiy va siyosiy isloxotlarga tayanadi. Raqamli diplomatiya sohasida izlanishlar 

olib borgan olimlardan biri M. Faye ta'kidlaganidek “AKT rivojlanayotgan mamlakatlarga 

sanoatlashtirish bosqichidan sakrab o'tishga va jahon bozorida ilg'or iqtisodiyot bilan raqobatlasha 

oladigan yuqori rivojlangan mamlakatga aylanish uchun imkoniyatlar oynasini taklif qilmoqda. 

Texnologik innovatsiyalar trans-dunyo aloqalari uchun infratuzilmani ta'minlash orqali 

globallashuvga hissa qo'shmoqda hamda dunyo mamlakatlari ushbu texnologiyalar yaratayotgan 

imkoniyatlarni qo'ldan boy bera olmaydi”[2]. Mazkur fikr va yuqorida ta’kidlangan omillardan 

kelib chiqqan xolda ushbu bobda Qozog`iston va O‘zbekiston Respublikasida axborot 

kommunikatsion texnologiyalar sohasida amalga oshirilgan isloxotlar hamda tashqi siyosiy 

faoliyatda raqamli diplomatiya vositalarini qo‘llashga doir jarayonlar tahlil qilinadi.  

Markaziy Osiyo mintaqasida O‘zbekiston Respublikasi axborot-kommunikatsion 

texnologiyalarni joriy etish, davlat va jamiyat boshqaruvidagi barcha sohalarida raqamlashtirish 

instrumentlaridan keng targ`ib qilish bo‘yicha ulkan salohiyatga ega mamlakatlar qatoriga kiradi. 

Jumladan, O‘zbekiston Respublikasi tomonidan axborot-kommunikatsiya texnologiyalarini (AKT) 

rivojlantirish, raqamlashtirishga qaratilgan isloxotlarni muvaffaqiyatli amalga oshirish maqsadida 

bir qator muhim qaror va dasturlar amaliyotga tadbiq etilmoqda. 

Ushbu isloxotlar qatoriga “2013-2020-yillarda O‘zbekiston Respublikasi Milliy axborot-

kommunikatsiya tizimini rivojlantirish kompleks dasturi”[3], “2017-2021-yillarda O‘zbekiston 

Respublikasini rivojlantirishning beshta ustuvor yo‘nalishi bo‘yicha Harakatlar strategiyasi”[4] 

hamda “Raqamli O‘zbekiston – 2030” va “2022-2026-yillarga mo‘ljallangan Yangi 

O‘zbekistonning Taraqqiyot strategiyasi”da [5]  raqamli islohotlarni amalga oshirishga qaratilgan 

bir qator chora-tadbirlar ko‘zda tutilgan. 

Ushbu islohotlar davlat boshqaruvining barcha sohalarida raqamlashtirish siyosatini 

amalga oshirishga qaratilgan isloxotlar nazarda tutilgan bo‘lib, ular AKT sohasida modernizatsiya, 

innovatsiyalarni qo'llash va raqobatbardosh muhit yaratishga qaratilgan yondashuvlarni o'z ichiga 

oladi. Bu orqali, mamlakatda raqamli diplomatiya asoslarini mustahkamlash, aholining raqamli 

ko‘nikmalarini oshirish va davlat boshqaruvini raqamlashtirish jarayonlarini tezlashtirish kabi 

maqsadlari ilgari surilgan.  Bu esa o`z novbatida O‘zbekiston Respublikasini kelgusida 

raqamlashtirish sohasida mintaqaning markaziga aylantirishga hamda xalqaro maydonda o‘z 

o‘rnini mustahkamlash imkoniyatini yaratadi.  

Axborot-kommunikatsiya vositalarining mamlakat ijtimoiy-siyosiy boshqaruv 

jarayonlarida qo`llanilish ahamiyatini hisobga olgan holda O`zbekiston Respublikasida raqamli 

diplomatiyani joriy etish va rivojlantirish bosqichlarini quyidagi yondashuv asosida o‘rganish 

hamda tahlil qilishimiz mumkin: 

Birinchi yondashuv mamlakatda axborot kommunikatsiya-texnologiyalarining davlat 

boshqaruv tizimida joriy etishilishi: 

Mamlakatimizda amalga oshirilayotgan demokratik isloxotlarning tub manosi inson 

manfaati va uning haq-huquqlarini himoya qilishga qaratilgan. Uzoq yillar davomida “davlat-

jamiyat-inson” tamoyili davlat qurilishi va boshqaruvidagi asosiy mezonlardan biriga aylanib 

kelgan. Bugungi kunga kelib, “Davlat-inson uchun”, “inson-jamiyat-davlat” g`oyasi asosida 

jamiyat qurilishi va davlat siyosatining amalga oshirilishi hukumat va xalq o`rtasida boshliqni 

to`ldirishga harakat qiliniyotgan isloxotlardan biriga aylanib bormoqda [5]. Yuqorida ta’kidlab 

o`tilgan g`oyaning muvaffaqiyatli amalga oshirishda hamda davlat va xalq o`rtasidagi muloqotni 

taminlash, xalq manfaatlari, xohish istaklarini davlat siyosati va isloxotlarining asosiy mezoniga 

aylantarishda axborot-kommunikatsiya texnologiyalarning o`rni beqiyosdir. Bu esa mamlakatimiz 



Proceedings of MMIT’25 International Conference 29 May 2025y. 

 

40 

Prezidenti Sh. Mirziyoyev ta’kidlaganidek “davlat organlari- xalqqa xizmat qilishning samarali 

vositasi” degan tamoyilini keng targ`ib qilishga xizmat qiladi [5]. 

Mamlakatimizda axborot texnologiyalarini joriy etishdagi muhim qadamlardan biri “Milliy 

axborot-kommunikatsiya tizimini rivojlantirish kompleks dasturi”ning qabul qilinishidir. Ushbu 

kompleks dastur asosida “Elektron hukumat to‘g`risida”gi O‘zbekiston Respublikasi Qonuni [6] 

hamda “Elektron hukumat” tizimini rivojlantirish markazi va Axborot xavfsizligini ta’minlash 

markaz  tuzilmalari tashkil etildi [7]. 

Bugungi kunga qadar elektron hukumat tizimi asosida Yagona interaktiv davlat xizmatlari 

portali (my.gov.uz), Ochiq ma’lumotlar portali (data.gov.uz),  Me’yoriy-huquqiy hujjatlar 

loyihalarini muhokama qilish portali (regulation.gov.uz), “Yagona darcha” markazlari faoliyatini 

avtomatlashtirish bo‘yicha axborot tizimlar  kabi yirik loyihalar samarali faoliyat yuritmoqda.  

Raqamli transformatsiya jarayonlarni jadallashtirish borasidagi muhim qadamlardan biri, 

2017 — 2021-yillarda O‘zbekiston Respublikasini rivojlantirishning beshta ustuvor yo‘nalishi 

bo‘yicha Harakatlar Strategiyasi”da  raqamli texnologiyalarni rivojlantirish bo‘yicha bir qator 

vazifalarning belgilanganligi bo`lib, quyidagi jabhalar tizimli ravishda amaliyotga tadbiq 

etilmoqda: 

  Birinchidan,  davlat boshqaruvi tizimini raqamlashtirish orqali davlat organlarining 

ochiqligini ta’minlash borasidagi yo`nalishlar. Bu boradagi amaliy natijalar sifatida “Mening 

fikrim” jamoaviy murojaatlar portali (meningfikrim.uz) faoliyati yo‘lga qo‘yilishi hamda “Ochiq 

ma’lumotlar” platformasi (data.anticorruption.uz) ishlab chiqilishi bo`ldi. Buning natijasi o`laroq 

davlat organlari faoliyatiga tegishli jami 950 dan ziyod ijtimoiy ahamiyatga molik bo‘lgan ochiq 

ma’lumotlarni doimiy yangilab borish amaliyoti yo‘lga qo‘yililishi bu boradagi aniq 

samarodorlikni belgilaydi [8].  

Ushbu belgilab o`tilgan yo`nalishlar orasida eng muhim yutuqlardan biri “Ochiqlik 

indeksi”ning joriy etilishidir.  Bu boradagi aniq ko`rsatkichlarni turli xil tashkilotlar tomonidan 

tadbiq etilgan ko`rsatkichlar asosida izohlash mumkin. Xususan, “Open data watch” xalqaro 

tashkilotining reytingida indeksida O‘zbekiston joriy yilda 2020-yildagiga qaraganda 129-

pog‘onaga ko‘tarilib, 40-o‘rinni egalladi. Bunda davlat va jamiyat boshqaruvi sohasidagi 20 ta 

yo‘nalish bo‘yicha ko‘rsatkichlarni oshkor qilib borilganligini ko`rsatadi [8]. Yana bir muhim 

ko`rsatkichlardan biri bu - Global ma’lumotlar barometridir. Dunyo mamlakatlarini jamoat 

manfaati uchun ma'lumotlarga qaratilgan mustahkam qiyosiy ko'rsatkichlar to'plami bo'yicha 

baholaydigan “Global ma’lumotlar barometri” (The Global Data Barometer – GDB) natijalariga 

ko`ra O‘zbekiston 32 ball to‘plab, dunyoda 58-o‘rinni egalladi [9]. 

Ikkinchidan, “Elektron hukumat” tizimini takomillashtirish, sifatini oshirish,  boshqaruv 

tizimiga axborot-kommunikatsion texnologiyalarni joriy etish. Statistik ma’lumotlarga e’tibor 

qaratadigan bo‘lsak, 2012-yil  internet tarmog‘ining my.gov.uz manzilida ishga tushirilgan 

Yagona interaktiv davlat xizmatlari portalidan (YaIDXP, my.gov.uz) [10] 570 dan ortiq 

xizmatlardan elektron tarzda foydalanish imkoniyati yaratildi va uning natijasida elektron 

xizmatlarga bo‘lgan talab 10 barobarga oshdi. Ushbu portaldan ro‘yxatdan o‘tgan 

foydalanuvchilar soni hozirda 3,6 mln tashkil etadi [11]. 

Shuningdek, elektron hukumat tizimini takomillashtirish maqsadida 2020-yil  28-aprelda 

“Raqamli iqtisodiyot va elektron hukumatni keng joriy etish chora-tadbirlari to‘g‘risida” 

O‘zbekiston Respublikasining Prezidentinig Qarori qabul qilindi. Qarorga muvofiq, Axborot 

texnologiyalari va kommunikatsiyalarini rivojlantirish vazirligida raqamli iqtisodiyot bilan 

faoliyat yurituvchi tizim yaratildi . Buning natijasi o‘laroq, Yagona portaldan foydalanuvchilar 

soni 2019-yilda 77 ming nafar boʻlgan boʻlsa, bu koʻrsatkich 2020-yilda 372 mingni, 2021-yilda 

1 mlnni, 2022-yilda 4 mlnni tashkil qilgan. 2019-yilga qaraganda foydalanuvchilar soni 52 

baravarga ortgan. 

Bu esa ochiq fuqorolik jamiyatini qurish, unda xalqning xohish-irodasini va orzu-

istaklarini har tomonlama hisobga olgan holda hukumat idoralar faoliyatini elektron tizimli yo`lga 

qoyishda xizmat qiladi. Endilikda “fuqorolar emas, hujjatlar harakatlanadi” degan tamoyilni ilgari 

surgan holda xizmat ko`rsatishni yo`lga qo`yishda muhim mezon sifatida qaralishida turtki 

bo`lmoqda [5]. 

Uchinchidan, O‘zbekiston Respublikasi Vazirlar Mahkamasining “Yagona interaktiv 

davlat xizmatlarini ko‘rsatish tizimini takomillashtirish, dasturiy mahsulotlarni rag`batlantirish 

uchun Innovatsiyalar markazini bunyod etish.  

Bu borada axborot-kommunikatsiya texnologiyalari sohasida amalga oshirilayotgan 

isloxotlar doirasida hamda O‘zbekistonni kelgusi besh yilga mo‘ljallangan yangi rivojlanish 

strategiyasi “Harakatlar Strategiyasi”da ko‘zda tutilgan sohalarni raqamlashtirish, haqiqiy axborot 

jamiyatini barpo etishga alohida e’tibor qaratildi. Buning natijasi o`laroq mamlaktimizning barcha 

xududlarida Prezidentimizning virtual va Xalq qabulxonalri tashkil etildi. Ushbu yo‘nalishdagi 

isloxotlarni yanada mustahkamlash maqsadida, O‘zbekiston Respublikasi Prezidentining “Yangi 

O‘zbekiston ma’muriy islohotlarni amalga oshirish chora-tadbirlari to‘g`risi”dagi 2022-yil 24-

dekabrdagi Farmoni bilan Axborot texnologiyalari va kommunikatsiyalarini rivojlantirish 

negizida Raqamli texnologiyalar vazirligi tashkil etildi. 

Vazirlik tomonidan bugungi kunda bir qator muhim vazifalarni bosqichma- bosqich 

amalga oshirilib kelinmoqda: 

Yagona davlat siyosati: Milliy axborot tizimini rivojlantirish, elektron hukumat, elektron 

raqamli imzo, telekommunikatsiya va pochta aloqasi, hamda axborot xavfsizligi sohasida yagona 

davlat siyosatini amalga oshirish. 

Elektron hukumatning rivojlantirilishi: Elektron hukumatni yanada rivojlantirish uchun 

ustuvor yo‘nalishlarni belgilab, unga oid qonun hujjatlarini takomillashtirish bo‘yicha takliflar 

ishlab chiqish. 

Telekommunikatsiya infratuzilmasini modernizatsiya qilish: Internet tarmog‘iga keng 

polosali ulanishni ta'minlash, mobil va sun’iy yo‘ldosh aloqa tarmoqlarini kengaytirish, 

shuningdek, telefon aloqasi hamda raqamli teleradioeshittirish tizimlariga to‘liq o'tishni amalga 

oshirish. 

Elektron hukumat infratuzilmasi: Markaziy maʼlumotlar bazalari, idoralararo elektron 

hamkorlik tizimini, Yagona interaktiv davlat xizmatlari portalini va maʼlumotlarni qayta ishlash 

markazini tashkil etish va faoliyatini ta'minlash. 

Samaradorlik baholash: Davlat va mahalliy hokimiyat organlarining axborot xizmatlari 

sifatini baholash va elektron hukumat loyihalarining samaradorligini nazorat qilish. 

Monitoring va tahlil: Axborot-kommunikatsiya texnologiyalari va "Elektron hukumat" 

tizimini rivojlantirish kompleks dasturlarining monitoringi, tahlili va baholanishi, shuningdek, 

tavsiyalar tayyorlash. 

Axborot xavfsizligi: Zamonaviy axborot xavfsizligi texnologiyalarini ta'minlash va aloqa 

tarmoqlari, dasturiy mahsulotlar, axborot tizimlari va resurslarini muhofaza qiluvchi 

infratuzilmani rivojlantirish [12]. 

Ushbu vazifalar mamlakatni innovatsion, boshqaruvda texnologiya vositalari qo`llay 

oladigan davlatga aylantirishga hamda hukumat tomonidan ko`rsatilayotgan xizmatlarning yanada 

sifatli, samarali amalga oshirishga xizmat qiladi. 

Shu bilan bir qatorda, raqamli ekotizimni yo‘lga qo‘yish hamda aholini ushbu sohaga oid 

bilimlarini rivojlantirish maqsadida keng ko‘lamli vazifalar ishlab chiqildi. Jumladan, Muhammad 

al-Xorazmiy nomidagi Toshkent axborot texnologiyalari universiteti (TATU) va uning 6 ta filiali, 

Toshkent shahridagi Inxa va Amiti universitetlari tomonidan 35 dan ortiq mutaxassisliklar 

boʻyicha 29 ming nafardan ortiq oliy maʼlumotli kadrlar tayyorlanmoqda. AKT sohasida oliy 

maʼlumotli kadrlarni toʻliq masofaviy tarzda xalqaro standartlar asosida tayyorlaydigan “EPAM 

Systems” xalqaro IT-kompaniya bilan hamkorlikda “IT-Park University” raqamli universiteti 

faoliyati yoʻlga qoʻyildi [12]. 

Hozirgi kunda, axborot-kommunikatsiya xizmatlari 2021-yilga kelib 17,8 trln soʻmni 

tashqil etgan bo‘lsa. 2022-yilda esa bu miqdor 22,9 trln soʻmga yetdi. Mazkur ko‘rsatkichlar 

mamlakat YAIMdagi ko‘rsatkichlarda ham o‘z aksini topdi, 2019-yilda 1.80 foiz, 2020-yilda 1.99, 

2021-yilda 2.60, 2022-yilda axborot kommunikatsiya texnologiyalar ulushi 2.77 foizni tashkil 

etdi(3-jadval) [13]. 

1-jadval Axborot kommunikatsiya texnologiyalari sektorida yaratilgan yalpi qo‘shilgan 

qiymat hajmi 

 

Amalga oshirilgan isloxotlarning samaradorligini xalqaro tashkilotlar tomonidan e’lon 

qilingan xisobotlarida ham e’tirof etilmoqda. Xususan,  Jahon bankining Global GovTech 

tashabbusi bilan davlat sektorini modernizatsiya qilish jarayonlarida raqamli texnologiyalardan 

foydalanish imkoniyatlari to‘g‘risida “Davlat sektori raqamli transformatsiyasining tendensiyalari” 

nomli xisobotida Oʻzbekiston Respublikasi raqamli transformatsiyani amalga oshirishda ilgʻor 

tajribaga ega boʻlgan mamlakatlar toifasi sifatida tasniflandi va yetakchi mamlakatlar o‘rin olgan 

“A” guruhiga kiritilgan (2021-yilda Oʻzbekiston “B” guruhiga kiritilgan edi) [14]. 

Jahon bankining raqamli hukumatga kompleks yondashuvini baholash 4ta asosiy 

yo‘nalishda amalga oshirilgan, bular GTMI baholanishi Asosiy hukumat tizimlari indeksi (Core 

Government Systems Index - CGSI), Davlat xizmatlarini ko‘rsatish indeksi (Public Service 

Delivery Index PSDI), Fuqarolarning raqamli ishtiroki indeksi (Digital Citizen Engagement Index 

DCEI) hamda Siyosiy va texnik arboblar indeksi (GovTech Enablers Index GTEI) 

ko‘rsatkichlaridir (2-jadvalga qarang) [15]. 

Diagrammada ko‘rsatib o‘tilganidek, O‘zbekiston raqamlashtirish bo‘yicha qolgan dunyo 

davlatlarining o‘rtacha ko‘rsatkichidan yuqori natijani ko‘rsatmoqda. Xususan, Davlat 

xizmatlarini ko‘rsatish indeksida (Public Service Delivery Index PSDI) O‘zbekiston Respublikasi 

0,951 ball to‘plagan bo‘lsa, dunyo bo‘yicha ushbu ko‘rsatkich o‘rtacha 0,649 ballni qayd etgan. 

Shuningdek, Siyosiy va texnik arboblar ko‘rsatkichi indeksida (GovTech Enablers Index GTEI) 

mamlakat o‘rtacha dunyo bo‘yicha mos ravishda 0,965 va 0,536 ballar belgilangan (3-jadvalga 

qarang) [16]. 

Jadvalda ko‘rsatib o‘tilganidek, O‘zbekiston raqamlashtirish bo‘yicha qolgan dunyo 

davlatlarining o‘rtacha ko‘rsatkichidan yuqori natijani ko‘rsatmoqda. Xususan, Davlat 

xizmatlarini ko‘rsatish indeksida (Public Service Delivery Index PSDI) O‘zbekiston Respublikasi  

0,951 ball to‘plagan bo‘lsa, dunyo bo‘yicha ushbu ko‘rsatkich o‘rtacha 0,649 ballni qayd etgan. 

Shuningdek, Siyosiy va texnik arboblar ko‘rsatkichi indeksida (GovTech Enablers Index GTEI) 

mamlakat o‘rtacha dunyo bo‘yicha mos ravishda 0,965 va 0,536 ballar belgilangan [16]. 

3-jadval “GovTech Maturity” tadqiqotiga ko‘ra 

 davlat sektorida AKT joriy etish ko‘rsatkichi 

 

Tadqiqot davomida mamlakatda axborot texnologiyalarni joriy etish borasida ham bir qator 

kamchiliklar ham mavjudligi tahlil qilindi. Jumladan, mamlakatda internetdan foydalanuvchilar 

soni 2022-yil ma’lumotiga ko‘ra 27 mlndan oshiqni tashkil etgan, bu holat esa 2013-yilda (6,7 mln 

foydalanuvchi) nisbatan 20 mln ortiq intenet foydalnuvchiga ega. Bugungi kunga kelib, bu 

ko`rsatkich 2024-yil holatiga ko`ra, 29,52 mln foydalanuvchini tashkil etdi [17]. Ma’lumot o`rnida 

ushbu ko`rsatkichlarni mintaqa miqyosida tahlil qilidagin bo`lsak, quyidagicha tafovutlarni 

anglash mumkin: 

Internet qamrovining asosiy ko`rsatkichlari(2024-yil yakuniga ko`ra) 

Mamlakat Aholi 

(million) 

Internet foydalanuvchilari 

(million) 

Internet 

Kirish/ulanish(%) 

Oʻrtacha 

yillik oʻsish 

surʼati  

 

Qozogʻiston 20.1 16.7 86.2% 3.4 % 

Oʻzbekiston 36.8 29.5 80.1% 9.3 % 

Qirgʻiziston 7.1 5.0 71.4% 5.4 % 

Tojikiston 10.0 6.2 62.0% 8.1 % 

Manba: Muallif tomonidan, Datareportal, stat.uz, stat.gov.kz, sat.gov.kg asosida 

shakllantirilgan 

Keltirilgan tahlilga asosan, mintaqada Qozog`iston Respublikasi eng yuqori natijani 

ko`rsatgan bo`lib, qolgan o`rtacha davlatlar, shu jumladan O`zbekiston Respublikasi ushbu 

ko`rsatkichlar bo`yicha keying o`rinlarda kelmoqda. Ammo o`rtacha yillik o`sish surati bo`yicha 

hisoblanganda mamlakatda boshlang`ich darajadan tez o`sish surati kuzatilgan. 

 Shunga qaramasdan tadqiqot institutlari tomonidan, malakatda internetdan foydalanish 

barqarorligi qoniqarli darajada emasligi ta’kidlab o`tilgan. Jumladan,  “Internet Society” taqdim 

etilgan ma’lumotlarga ko`ra  Markaziy Osiyoning umumiy Internetga chidamliligi “Osiyo Pulse 

Internet” barqarorligi indeksi reytingi boʻyicha beshta kichik mintaqalar orasida oxirgi oʻrinda 

turadi. Markaziy Osiyoning IRI boʻyicha umumiy koʻrsatkichi 39% Osiyo uchun umumiy oʻrtacha 

koʻrsatkichdan (46%) ancha past va uning qoʻshni kichik mintaqalarida quyidagicha ko`rsatkichni 

tashkil etgan; Janubiy Osiyo (43%), Gʻarbiy Osiyo (47%), Sharqiy Osiyo (49%) va Janubi-Sharqiy 

Osiyo (49%). Submintaqa doirasida O`zbekiston Qozog`iston hamda Qirg`izistondan keyingi 

o`rin eganllagan holda internetnet barqarorligi bo`yicha 43%ni tashkil etgan . Bu holat shaharlar 

bilan malakatning chekka hududlari o‘rtasida internetga kirish va texnologik jihozlanish darajasi 

keskin farq qilinishini anglatadi. Bu raqamli xizmatlarning mamlakat boʻylab teng taqsimlanishiga 

toʻsqinlik qiluvchi asosiy omilning mavjudligini ko`rsatadi. 

Shu bilan bor qatorda, malakat aholisining savodxonlik darajasi yuqori darajada emas. 

Shaharlarda internet va smartfonlar keng tarqalgan boʻlsa-da, qishloq hududlarda aholining 20.7% 

ga yaqini asosiy raqamli koʻnikmalarga (elektron xizmatlardan foydalanish, onlayn toʻlovlar) ega 

emas. Ma’lumot uchun 2024-yil boshida O‘zbekiston aholisining 50,6 foizi shahar markazlarida , 

49,4 foizi qishloq joylarda istiqomat qilgan.  

Xulosa 

Tadqiqot davomida mamlakatda axborot texnologiyalarni joriy etish borasida ham bir qator 

kamchiliklar ham mavjudligi tahlil qilindi. Jumladan, mamlakatda internetdan foydalanuvchilar 

soni 2022-yil ma’lumotiga ko‘ra 27 mlndan oshiqni tashkil etgan, bu holat esa 2013-yilda (6,7 mln 

foydalanuvchi) nisbatan 20 mln ortiq intenet foydalnuvchiga ega. Bugungi kunga kelib, bu 

ko`rsatkich 2024-yil holatiga ko`ra, 29,52 mln foydalanuvchini tashkil etdi [17]. Ma’lumot o`rnida 

ushbu ko`rsatkichlarni mintaqa miqyosida tahlil qilidagin bo`lsak, quyidagicha tafovutlarni 

anglash mumkin: 

Internet qamrovining asosiy ko`rsatkichlari(2024-yil yakuniga ko`ra) 

Mamlakat Aholi 

(million) 

Internet foydalanuvchilari 

(million) 

Internet 

Kirish/ulanish(%) 

Oʻrtacha yillik 

oʻsish surʼati 

 

Qozogʻiston 20.1 16.7 86.2% 3.4 % 

Oʻzbekiston 36.8 29.5 80.1% 9.3 % 

Qirgʻiziston 7.1 5.0 71.4% 5.4 % 

Tojikiston 10.0 6.2 62.0% 8.1 % 

Manba: Muallif tomonidan, Datareportal, stat.uz, stat.gov.kz, sat.gov.kg asosida 

shakllantirilgan 

Keltirilgan tahlilga asosan, mintaqada Qozog`iston Respublikasi eng yuqori natijani 

ko`rsatgan bo`lib, qolgan o`rtacha davlatlar, shu jumladan O`zbekiston Respublikasi ushbu 

ko`rsatkichlar bo`yicha keying o`rinlarda kelmoqda. Ammo o`rtacha yillik o`sish surati bo`yicha 

hisoblanganda mamlakatda boshlang`ich darajadan tez o`sish surati kuzatilgan. 

 Shunga qaramasdan tadqiqot institutlari tomonidan, malakatda internetdan foydalanish 

barqarorligi qoniqarli darajada emasligi ta’kidlab o`tilgan. Jumladan,  “Internet Society” taqdim 

etilgan ma’lumotlarga ko`ra Markaziy Osiyoning umumiy Internetga chidamliligi “Osiyo Pulse 

Internet” barqarorligi indeksi reytingi boʻyicha beshta kichik mintaqalar orasida oxirgi oʻrinda 

turadi. Markaziy Osiyoning IRI boʻyicha umumiy koʻrsatkichi 39% Osiyo uchun umumiy oʻrtacha 

koʻrsatkichdan (46%) ancha past va uning qoʻshni kichik mintaqalarida quyidagicha ko`rsatkichni 

tashkil etgan; Janubiy Osiyo (43%), Gʻarbiy Osiyo (47%), Sharqiy Osiyo (49%) va Janubi-Sharqiy 

Osiyo (49%). Submintaqa doirasida O`zbekiston Qozog`iston hamda Qirg`izistondan keyingi 

o`rin eganllagan holda internetnet barqarorligi bo`yicha 43%ni tashkil etgan. Bu holat shaharlar 

bilan malakatning chekka hududlari o‘rtasida internetga kirish va texnologik jihozlanish darajasi 

keskin farq qilinishini anglatadi. Bu raqamli xizmatlarning mamlakat boʻylab teng taqsimlanishiga 

toʻsqinlik qiluvchi asosiy omilning mavjudligini ko`rsatadi. 

Shu bilan bor qatorda, malakat aholisining savodxonlik darajasi yuqori darajada emas. 

Shaharlarda internet va smartfonlar keng tarqalgan boʻlsa-da, qishloq hududlarda aholining 20.7% 

ga yaqini asosiy raqamli koʻnikmalarga (elektron xizmatlardan foydalanish, onlayn toʻlovlar) ega 

emas. Ma’lumot uchun 2024-yil boshida O‘zbekiston aholisining 50,6 foizi shahar markazlarida , 

49,4 foizi qishloq joylarda istiqomat qilgan.  

